
Mae datrys gwrthdaro cyn gynted â phosibl yn cael effaith llai negyddol arnom ni, ein cydweithwyr agos a'n sefydliadau ac mae'n sicrhau bod perthnasoedd gwaith iach yn cael eu hadfer.

Nod Rhwydwaith Datrysiadau yw helpu unrhyw un ohonom sydd eisiau ac sydd angen peth cymorth ond nad ydynt yn teimlo eu bod yn gallu siarad yn uniongyrchol â'r person/y bobl dan sylw a/neu eu rheolwr (neu arweinydd lleol arall). Mae yno pan fyddwn am i rywun annibynnol wrando arnom, helpu i roi gwybod i ni am opsiynau sydd gennym ond bydd hefyd yn helpu i'n cefnogi a'n herio pan fydd gennym berthnasoedd gwaith anodd gyda rhywun. 
  
Bydd Eiriolwyr Datrysiad yn gwrando, yn cefnogi ac yn herio (lle bo hynny'n briodol) i'n helpu i fyfyrio ar ba opsiynau sydd gennym a bod ar gael pan fydd eu hangen fwyaf arnom. Felly, maent yn debygol o allu ein helpu gydag unrhyw broblemau, ond rhaid peidio â’u drysu ag unrhyw rolau penodol a allai fod gennym eisoes megis 'Gwarcheidwaid Rhyddid i Siarad' neu 'Gynghorwyr Triniaeth Deg'. 

Ni fydd Eiriolwyr Datrysiad yn hwyluso nac yn cyfryngu rhwng partïon. Yn hytrach, maen nhw’n rhoi'r amser a'r lle i ni drafod y mater neu'r broblem y mae angen cefnogaeth (neu her) arnom yn ei gylch. Lle y bo'n bosibl, fe allan nhw ein helpu i ddod o hyd i ffyrdd o helpu ein hunain i adfer perthnasoedd.   

Bydd yr Eiriolwr Datrysiad: 
· Ar gael i wrando ar yr hyn sydd gennym i'w ddweud 
· Yn ein cefnogi ni pan fyddwn am gael help pan fydd gennym berthnasoedd gwaith anodd  
· Yn ein helpu ni i fyfyrio a siarad am yr hyn sydd wedi digwydd, am ein rôl ein hunain yn y berthynas/perthnasoedd ac annog sgyrsiau gyda chefnogaeth (a herio lle bo'n briodol)
· Yn ein helpu ni i ddeall ein hopsiynau a pha gefnogaeth y gallem fod ei eisiau

Rhaid i Eiriolwyr Datrysiad gael y canlynol:
· Sgiliau gwrando a chlywed, empathi ac awydd i helpu'n briodol 
· Arddull hyfforddi – gwrando, cefnogi a herio
· Cydnabod, deall a gwerthfawrogi gwahaniaethau
· Meddylfryd twf – bob amser yn chwilio am ffyrdd o ddysgu am eu hymddygiadau/effaith eu hun, gan geisio adborth a gwella 
· Y gallu i fod ar gael (pan fo angen) i gefnogi eraill fel rhan o'u gwaith

Bydd Eiriolwyr Datrysiad yn cael eu cefnogi gan: 
· Amser wedi'i neilltuo fel rhan o'u gwaith/rôl 
· Cyflwyniad i'r rôl a datblygiad ar ei chyfer 
· Cefnogaeth barhaus 

